Nafarroako Parlamentuko Mahaiak, 2016ko maiatzaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Mónica Doménech Linde andreak aurkeztutako galdera, etxez Etxeko Laguntza Zerbitzuak artaturiko pertsonen banaketa geografikoari eta eskualdekako eta urtekako arreta-orduei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko maiatzaren 16an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeari atxikita dagoen eta Nafarroako Gorteetako kide den Mónica Doménech Linde andreak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, Eskubide Sozialetako lehendakariordeak idatziz erantzun dezan:

Eskubide Sozialetako kontseilari eta lehendakariordeari egindako galdera, idatziz erantzun dezan, 2015ean zuzeneko arreta emandakoei buruzkoa, eta 2016ko hilabeteetako datuak ote dauden jakitekoa, zuzeneko arretaren banaketa geografikoa, zuzeneko arreta-orduen banaketa arloen eta urtearen arabera, eta zuzeneko arretaren batez besteko maiztasuna eta intentsitatea kontuan hartuta.

Iruñean, 2016ko maiatzaren 10ean

Foru parlamentaria: Mónica Doménech Linde

